
Part 1: - Tetsyateró:seron - Introducing Someone

Kanehsatà:ke Group:

a) Introducing a Family member: Kanáhstatsi (K); Tewateronhyákhwa (T); Warisó:se (W)

K – Tewateronhyáhkhwa?

T – Nahò:ten?

K – Sata’karí:te ken?

T – Hén, ók ní:se?

K – Í:yah tewahétken, í:kehre ok akonrihwanón:tonhse’.

T- Nahò:ten?

K – Thí: í:si atekhwaratsherá:ti tyétskote, sheyenté:ri ken?

T – Hen ontyátsi thí: Warisó:se.

K – Ah tó:ske ken?

T – Hen, Ahkwesáhsne nityakawé:non.

W – Wahón:nise.

K – Sena’tà:re ken?

W – Í:yah, kén kenákere.

K – Tó:ske?

W – Hén

K – Í:yah nonwén:ton tekón:ken.

T – Nyóh, onkwara’sé:’a rotinyà:kon.

K – Onkwara’sé:’a,  ka’nikà:yen?

T – Ne ki’ ne Donald ronwà:yats.



K –: Donald? Donald? Ahhh tó:ske, í:se ken ne Emma ontate’nisténha?

W – Hen kheyèn:’a.

K – Hen’en ne ki’, ó:nen ki wakateryèn:tare ónhka ne tsátsi.

Kanehsatà:ke Group PART 2

W - Tewateronhyáhkhwa?

T - Nahò:ten?

W - Ne ki ne uh… sheyenté:ri ken kí:ken ken nonkwa yétskote?

T - Yah nonwén:ton tekhé:ken

W - Yah ken

T - Á:yenhre yontatón:ni

K - Shehró:ri tsi kahrónkha nonkwehonwehnéha

W - Ionhrónkha nonkwehonwehnéha

T - Ohh iah tewakater- iah tesekhró:ri

W - Wahstoronón:ke nityakawé:non, yakonatahré:na ken’k nikarì:wes

T - Ne ken ?? - tatie

Tho ki niiakwaiéhrha ne California nonkwa

W - Kanahstatsi iontátyats

T- Oh, Shé:kon Kanahstatsi

W- Tanon Tewateronhiáhkkwa ne ki

K - Wakatshennón:ni tsi ostónha wa’titiatátken’

T - I:’i ki ó:ni wakatshennón:ni tsi wa’konientéhrha’ne’

W - I:’i ki ó:ni wakatshennón:ni tsi wa’titsatatientéhrha’ne’



K - Nio tsi ionkwatshennón:ni wahi

Ahkwesáhsne Group:

a) Introducing a Friend: Karihwén:hawe (K)

K – Í:kehre tekyatenseró:seron kí:ken onkyátsi ón:wa kén wa’akoké:tohte’.  Kahentén:te
iontákyats nonkwehonwe’néha tánon ne Tsyorhèn:sha Grace yontákyats. Mitchell
teyakohsenná:sere. Tánon’ ó:nen kayé:ri niwáhsen yà:yak niyohserà:ke ó:nen shiyakonyà:kon.
Kéntho tsi Ahkwesáhsne yenákere.  Tánon’ ó:ni í:kehre tekyatatenró:seron rí:ken:’a (____??)
ronwà:yats ne onkwehonwe’néha ne Tsyorhèn:sha Joe ronwà:yats Lazore tehohsenná:sere.
Tánon’ kén:’en ki’ Ahkwesásne ranákere.  Tsi Snaihne nón:kwa thoténkyon, ronyà:kon tánon’
rowí:rayen.

Kahnawà:ke Group:

a) Introducing a Friend: Tekahonwén:sere (T); Sha’karonhyó:ta’ne (S)

T – Ok well, yon’wé:sen ki’ nón:wa tsi, yonhwé:sen tsi sewatyé:rens ónhka’k taesatátken’ ta’
nón:wa í:yah tetshyenté:ri.  Tewakatonhwenstyón:ni ki né: takonyateró:seron’ kén í:re’s
Tahohtharátye ronwà:yats.  Tahohtharátye ne ki ne kí:ken ne Ko:r ki’ ni:’i rina’tónhkhwa.

S - Sha’karonhyó:ta’ne’.

T – Ahh ó:nen ken sasehyá:ra’ne’?

S - Sha’karonhyó:ta’ne’.

T – Í:yah ken ne yahsótha tehonwà:yatskwe.

S – Bob Deslisle.

T – Ahh Bob Deslisle, Ya’nonhá:’a. Ok, hén.  Né:’e tsi ké:hiare ne ia’kará:ta’ne’ tókara
niyohserá:ke tsi náhe í:se wahsekhró:ri’ wahsí:ron’ yah teseséhyare tsi nisahsennò:ten nà.

S – Í:yah teksén:nayen tsi yononhsatokentì:ke.

T – Thó: nón: káti kén.

S – Sha’keno’khwarék’s yah teksén:nayen nonkwehonwe’néha.

T – Thó: káti ken wathyá:ton’ thó: nón:kwa nyá:re.

S – Só:k ná:’a wakhehró:ri’ Áktent tayonksennahá:wi.



T – Wa’esasennahá:wi’ yon’wé:sen.

S- Wa’aí:ron’ yah ki’ téhsehre Yanonhà:’a raohsén:na í:satst, thó: ki’ ne wa’onkhsennarà:ko’,
Sha’karonhyó:ta’ne’. Ne ki ronwá:ya’ts ne Bob.

T- O tsi nikasenní:yo ne Sha’karonhyó:ta’ne’.  Ok ní:’i Tekahonwén:sere ni yóntyats. Í:yah ki ní:’i
tayonkhsenná:wi ne sha’kenákerate.

S – Yah?

T- Né:’e tsi,  Isten:’a wa’aí:ron’, “wentó:re,” wa’aí:ron’, “tsi nisahsennò:ten, yah ónhka
teyakoteryèn:tare nahò:ten kwáh kén:ton.”

S – Hátskwe.

T – Wa’kerihwíhsake’, wa’kerihwíhsake’ yah nonwén:ton thyewakerihwatshénryon.  Tóka
tewenhní:take shayà:ta shakorihonnyén:ni kén’en royó’tens, wahihró:ri’ ki’ tsi nahó:ten onwa’k
wa’kerihò:kten.  Tóka tyahyákhsera ohnà:ken sahákhren, wahén:ron’, “wa’ketshén:ri’ nahò:ten
kén:ton.” Tsya’tonénhti yóntyats, ne yonkhsén:non,…Tsya’tonénti… Tsya’tonénhti ne yóntyats
ne sha’kenákerate.  Wahén:ron’ wahatken’sé:ron’ thí:ken rotihyatonhserá:yen Cook
rotina’tónhkhwa’.  Thó: watehsén:naren wahén:ron’, ne kén:ton wahén:ron ó:nen’k tsi
wahén:ron Tsyorhén:sa enkatewennón:tahkhwe’, “A humble man.”

S - Hátskwe.

T - Nyóh!  Wa’kí:ron’ tsi nikasenní:yo, yah ki’ tha’tewakaténtshen.

S – Ya’tesókwe’k. Sathsennaté:ni óksa’k.


